
Tabhacht le teangacha Bundtchasacha

Sa chéad seachtain de Mhi Iuil san Astrail déantar National Aborigines and Islanders Day Observance (NAIDOC) a
chomoéradh. Thosaigh seo sna 19201 nuair a thosaigh grupai Bundtchasacha ag cur i gcoinne na leithcheala a bhi
& dhéanamh ar Bhunduchasaigh. Ba é an téama i mbliana ‘T4 tabhacht lendr dteangacha’ agus béim & cur ar an
nasc idir teangacha agus dtchas.

Sular thainig na hEorpaigh bhi 250 teanga a labhairt san Astrail agus iad roinnte ina 600 canuint. Nil ach ocht
dteanga dhéag a labhairt anois ag gach gluin de ghripa teanga, agus nil na teangacha sin slan 6 chontairt. Ta,
b’fhéidir, céad teanga ann nach bhfuil & labhairt go liofa ach ag seandaoine.

Ta sé de chuspdir oifigiuil ag an rialtas feidearalach teangacha Bunduchasacha a chaomhnti agus a chosaint. Os a
choinne sin, ta roinnt rialtais stait ann a dhéanann failli i dteangacha Bunduchasacha n6 a chuireann srian lena
muineadh ar mhaithe (dar leo) le foghlaim an Bhéarla. Fiti sna stait ata sasta na teangacha a chotht i bprionsabal,
ta déanamh an ghnd de réir thoil agus acmhainni na scoileanna féin. Ta ga, mar sin, le beartas fiornaisianta.

Ta taighde déanta a chuireann in itl go bhfuil baint mhor idir caomhnti teangacha mionlaigh agus cumas teacht
aniar i bpobail mhionlaigh. An t-eolas culturtha atd ag sitl le teangacha ta baint aige le fostaiocht i bpobail
Bhundtchasacha. Cuidionn an t-eolas sin le caomhnt na bitheagstlachta in éiceachdrais na tire, agus ta ga ag
pobail bheaga réigitinacha le daoine datheangacha chun ateangaireacht a dhéanamh agus chun seirbhisi rialtais a
chur ar fail. T4 baint freisin idir saothrti duchais agus cotht na slainte; td an fhéinmhuinin chultartha agus an
tslainte fite fuaite ina chéile. Taispeanann an taighde gur fearr a éirionn le daltai nuair atd meas ar an teanga
dhtchais ar scoil agus sa bhaile agus a thugtar an dara teanga isteach mar theanga bhreise.

I lar agus i dtuaisceart na tire is ldidre agus is leantinai na seanteangacha. I ndeisceart na tire ta daoine ar a
ndicheall ag athbheochan teangacha a chuaigh i 1éig. Cuireadh, mar shampla, an Victorian Aboriginal Corporation
for Languages ar bun i 1994 chun tabhairt faoi cheist chailleadh na dteangacha. Déanann sé clair theanga a chur ag
obair i gcomhar le chéile agus iad a reachtail ag pobail aititla. Is éard is aidhm do teangacha Bunduchasacha a
athghabhail agus a thaifeadadh, taighde a dhéanamh orthu agus diseanna teagaisc a chur ar fail.

Féach:

https://www.humanrights.gov.au/sites/default/files/content/social_justice/sj_report/sjreport09/pdf/sjr_ch3.pdf

http://www.vaclang.org.au/

Tiondl Gaeilge Griandoite

Bhi Scoil Gheimhridh Sydney ann i Mi an Mheithimh agus tionol na Gaeilge Griandoéite ar bun mar chuid di Dé
Luain 12 Meitheamh. An Dr Val Noone a d’fhailtigh roimh an slua agus ba é Anders Ahlqvist, scolaire Ceilteach
den chéad scoth, an cathaoirleach. Ba iad Eamon O Ciosain agus Greg Byrnes na priomhchainteoiri, agus bhi
Stuart Traill, Marc O Conaill agus Filis Hurst i mbun féraim.

Thug Eamon O Ciosain caint faoi ‘An t-Eireannach, 1934-37, an chéad phaipéar nuachta seachtainitil Gaeilge’.
Sna 1930i bhi geilleagar na hEireann in isle bri. Bhi Fianna Fail i gcumhacht faoi de Valera agus stil ag daoine da




réir le feabhsti soéisialta agus neamhspleachas polaititil. Bhi gealltanas tugtha go dtabharfai cuidit don
Ghaeltacht agus go neartofai an Ghaeilge, agus bhi baint aige sin le bunt An tEireannach. Ba é an toradh is mé a
bhi ar bheartas an rialtais nua dol Gaeltachta a thabhairt isteach agus cuid teaghlach a aistritt go Contae na Mi.
Bhi lamh ag an bpaipéar leis an dara beart agus rinne sé neart trachtaireachta ar an dol.

Gheall de Valera agus é san fhreastra go bhfoilseofai leagan seachtainitiil Gaeilge de The Irish Press. Faoi 1934 ni
raibh faic déanta faoi sin nd faoi cheist na taltin agus cuireadh An t-Eireannach ar bun d4 bharr. Bhi a lan iriseoir{
ag scriobh do6 agus Tomas O Flaithearta, Sorcha Ni Ghuairim agus Sean Beaumont chun tosaigh.

Bhi dearcadh idirndisiinta de chuid na heite clé ag an bpaipéar. Dhéantai trachtaireacht éigin ar chursai
polaitiochta agus ar charsai reatha, go hairithe stailceanna agus ceisteanna éigin séisialta. Den chéad uair riamh
bhi cur sios ar nuacht aititiil én nGaeltacht féin.

Bhain An t-Eireannach le gluaiseacht eagraiochtai nua: Muinntir na Gaedhealtacha (éileamh ar thalamh), Coiste na
bPaisti (scéim chun saoire sa Ghaeltacht a thabhairt do phaisti bochta 6 na cathracha), Clann na hEireann
(eagraiocht do dhaoine 6ga), Cumann Gaelach na hEireann (eagraiocht chun uisaid na Gaeilge a chur chun cinn
agus 1 i gcomortas le Conradh na Gaeilge). Lochtaigh An t-Eireannach cuid de bheartais an Chonartha agus an d&
phairti mhora.

Bhi fadhbanna ann. Is beag an phingin a bhi le sparail ag daoine sa Ghaeltacht chun paipéar a cheannach. D’fhag
seo go raibh an péipéar ag brath ar dheontais 6n rialtas agus iad ag dul i laghad i gcénai. Ni raibh an tAire
Airgeadais réshasta leis an bpaipéar toisc é a bheith chomh géar sin. Is iomai duine de mhuintir na Gaeltachta
nach raibh léamh na Gaeilge aige agus bhi achrann ann faoi chirsai cantina. B’fhéidir go ndiolfai 500 céip sa
tseachtain.

Ailt an-mhaith a bhi in An t-Eireannach agus scoth na Gaeilge iontu. Ba é an chéad fhoilseachan de chuid na
Gaeltachta é agus thug sé deis scribhneoireachta do Mhairtin O Cadhain agus do mhoéran eile. E ina
réamhtheachtaire ag na gluaiseachtai radacacha a bhi sa Ghaeltacht nios faide anonn agus ni raibh a leithéid eile
ann maidir le polaitiocht agus teanga go dti deireadh na seascaidi.

Tagairt: Eamon O Ciosdin, An t-Eireannnach 1934-37: Pdipéar Séisialach Gaeltachta, Baile Atha Cliath, An
Cléchomhar Tta, 1993.

Thug Greg Byrnes caint faoi ‘Micheal O Siothchdin, Sydney 1922-37: easpag agus teangeolai’. Athbheochanai
mor, tdar, teangeolai agus bailitheoir béaloidis ba ea an Siothchanach, agus chuidigh sé le Colaiste na Rinne a
bhunt. Bhi cénaf air in Sydney idir na blianta 1922 agus 1937, ach chaith sé tamall maith ar saoire in Eirinn i 1926
agus 1933. Chomh luath is a bhain sé an Astrail amach lean sé air ag cur na Gaeilge chun cinn agus é ag obair i
gcomhar le gniomhaithe teanga sa Chonradh agus in aiteanna eile.

Bhi machnamh déanta aige cheana ar tisdid na Gaeilge ag imircigh. Ba dhoigh leis gur chéir déibh an teanga a
shaothrti le duathracht thar lear agus mhol sé tabhacht chultirtha an duchais a bhi ag sial 1éi. B’fhéidir gurb
eisean an t-aon duine a mhaigh gur tri Ghaeilge amhdin ab fhéidir an oidhreacht seo a mheas mar ba cheart.
Dtirt sé é seo le grupai pobail agus ni le hintleachtdiri amhain. D’fhiafraigh Greg an raibh féinmheas agus mar
sin de i gceist.

Ba chuma leis ca raibh Gaeil ina gcénai, mar bhi an aidhm chéanna acu go 1éir. Ach ghlac sé leis go mbeidis dilis
don tir a raibh siad fédaithe ann. Bhi suil aige go leanfadh an athbheochan in Sydney, rud a tharla.

Tagairti: Gréagoir O Broin, 'Ag Freastal an Da Thra: An Dr O Siothchdin, 1922-1937', An Linn Bhui, (17) 2013,
Igh 94-98;  Arthrach an Oir” ag a Chéad’, An Linn Bhui, Uimhir 32 (2009), Igh 135-139: Greg Byrnes, ‘The
linguistic work of Michael Sheehan’, Studia Hibernica, 32 (2002-2003), pp 179-185; ‘Dr Michael Sheehan in
Australia, 1922-1937’, in Philip Bull, Chris McConville and Noel McLachlan (eds), Irish-Australian Studies:
Papers delivered at the Sixth IrishAustralian Conference, July 1990, Melbourne, La Trobe University, 1991, pp
1724.

Labhair Stuart Traill faoi ‘Acmhainn chun Gaeilge a mhuaineadh’. D’fhiafraigh sé céard iad na critéir is mé agus
tusa ag féachaint ar acmhainn. Chun rogha maith a dhéanamh ba cheart do mhuinteori a bheith ag smaoineamh




ar roinnt rudai: Cé hiad na daltai (aois, naisitintacht), cén fath a bhfuil suim acu sa Ghaeilge, céard é an cuspoir
(scrudy, turas srl), ca mhéad am atd le fail gach seachtain.

Chun an rogha is fearr a dhéanamh bionn céisteanna eile le freagairt: An gcoimeadfaidh sé suim an ranga, an
bhfuil sé éifeachtach, an bhuil sé molta ag muinteoir ar bith eile? Is é an rud is measa na go gcaithfidh ta ‘capaill
a athru agus tusa i lar an tsrutha’.

Luaigh Stuart céard até le fail na laethanta seo: caighdedan oifigiuil, siollabas, TEG srl, leabhair, bogearrai, CD-
ROM, meain chumarsdide, acmhainni ar an idirlion. Taobh amuigh den rang ta scoileanna geimhridh agus
samhraidh (féach deiri seachtaine lantumtha i Meiriced), agus naisc le ranganna eile n6 le daltai in diteanna éile
sa tir.

Duirt muinteoir eile, Marc O Conaill, gur iomai acmhainn a bhi 4 sdid ag muinteoiri Gaeilge sular thainig TEG
ann - ailt, fiseain 6n Idirlion, giotai fuaime srl. Ach theastaigh 6na rang féin diritt ar na hacmhainni TEG a
chuireann Maigh Nuad ar fail do Al and A2, agus leo sin a chloigh siad. Duirt sé gur cheart é seo a phlé tar éis na
scraduithe, mar dealraionn sé go gcuirtear an iomarca béime ar na scruduithe agus da bhri sin nach bhfuil na
ranganna chomh suimitil sin.

Duirt Eilis Hurst gurb iad seo na hacmhainni is fearr 1éi chun Gaeilge a fhoghlaim: Gaeilgeoiri; an Focléir Scoile
(English-Irish, Irish-English Dictionary), foilsithe ag An Gum; an Teanglann (www.teanglann.ie); Duolingo

(www.duolingo.com/course/ga/en/Learn-Irish-Online); agus TG4.

Taimid buioch do Val Noone as abhar na tuairisce seo a sholathar.

Cré na Cille i nGearmainis

GRABGEFLOSTER

Ta Cré na Cille, mérshaothar Mhairtin Ui Chadhain, ar fail anois i nGearmainis mar Grabgefliister. Ag Clo6 lar-
Chonnacht ata cearta an leabhair agus ba bhreé leo an fhéilte a cuireadh roimh an aistritichan sa Ghearmain.'

Ba 1 Gabriele Haefs an t-aistritheoir. Chaith si bliain i gceann na hoibre agus an-mheas aici i gconai ar Ghaeilge an
Chadhnaigh - Gaeilge achrannach dheacair, gan amhras, agus, ar ndoéigh, blas laidir na cantina uirthi.

Ta sé de chuspdir ag Clo6 Iar-Chonnacht Cré na Cille a chur ar fail in os cionn fiche teanga faoin mbliain 2015. Ta
leagan Ollainnise le hAlex Hijmans® agus leagan Seicise le Radvan Markus® le teacht amach an bhliain seo

1 Féach, mar shampla, leirmheas Jan Wilm (‘Graber haben Ohren’) in Frankfurter Allgemeine, 21/6/2017.
? https://ga.wikipedia.org/wiki/Alex_Hijmans
3 https://ga.wikipedia.org/wiki/Radvan_Markus




chugainn. Foilsiodh leagan Ioruaise tamall de bhlianta 6 shin. I 2015 foilsiodh dha leagan Béarla — ceann le hAlan
Titley agus ceann eile le Liam Mac Con Iomaire agus Tim Robertson.

Pl el leadiee
Droch-Ghaeilge ag muinteoiri in Eirinn

Ta Priomhchigire na Roinne Oideachais agus Scileanna in Eirinn, Harold Hislop, tar éis rud a mhaiomh go soiléir
nach raibh ach ina chogar go dti seo: ta caighdean Gaeilge na muinteoiri go dona i gcoitinne. Baineann an fthadhb
seo le muinteoiri bunscoile, muinteoiri Gaeilge agus muinteoiri atd ag muineadh 4bhair eile tri Ghaeilge.! Is
deacair do phriomhoidi, mar sin, teacht ar mhuinteoiri ata abalta stair, matamaitic né fisic a mhuineadh i
nGaeilge.

Dtirt an Priomhchigire go raibh an Roinn ag iarraidh an fhadhb a fhuascailt. T4, mar shampla, cursai nua ann do
mhuinteoiri atd chun dul ag obair i scoileanna lan-Ghaeilge.

Ta Acadamh na hOllscolaiochta Gaeilge ar an gCeathrti Rua chun dha chtrsa nua sa Ghaeilge a sholathar do
mhuinteoiri. Beidh muinteoiri cailithe in ann carsai dha bhliain a dhéanamh chun Ard-Diopléma sa Ghaeilge
Fheidhmeach agus teastas iarchéime in Ardscileanna Gaeilge do Mhuinteoiri a fhail.

Ta an tArd-Dioploma dirithe ar mhuinteoiri a bhain céim onéracha amach in dbhar seachas an Ghaeilge. Mura
bhfuil uait ach faobhar agus snas a chur ar do chuid Gaeilge bainfidh t tairbhe as an Teastas Iarchéime. Tathar

ag iarraidh a oiread muinteoiri a mhealladh chun na gctrsai agus is féidir agus léachtai, ceardlanna agus
seiminedir ar fail ar line chomh maith le ceardlanna ar an gcampas.

Cursai timpeallachta

Pampadum Shola agus bagairt na heoclaipe

Colm coille Nilgiri i bPairc Naisitinta Pampadum Shola
Wikimedia Commons

Nil pairceanna ndisitinta in easnamh ar an India, cé nach annamh conspdid ar sitl faoin dédigh a ndéantar iad a
chaomhnu. T4 Pairc Naisiinta Pampadum Shola i Stat Kerala ar an gceann is 1t méid agus i 1an d’ainmhithe agus
d’éin fhiorshuimitla. T4 an cat crainn Nilgiri ann (cé gurb annamh a gheofa spléachadh air); nochtann madrai
fidine agus liopaird ar maidin agus trathnéna; ta an tiogar Beangalach le fail ann, agus t4 méada ag teacht ar an
méid eilifinti, buabhaill uisce agus langtr atd ann. Tugtar didean do chuid mhaith ean ann — an colm coille,
cuiliri, peardéidi agus eile.

* http://tuairisc.ie/is-cinnte-nach-bhfuil-caighdean-gaeilge-na-muinteoiri-sasuil-priomhchigire-na-roinne-oideachais/




Ta foraois dhtichasach ann agus luibheanna leighis. Ach ta naimhde én Astrail - crainn eoclaipe agus acaicia
(caoladdin né wattles) - ag bagairt ar phlandai, ainmhithe agus éin. Thainig siad ann de bharr na bplandélacha
agus is deacair iad a dhibirt. Iad ag slogadh an cheantair agus ag idit uisce.

Pampadum Shola
Wikimedia Commons

Ni san India amhain ata an fhadhb seo le fail: ta crainn eoclaipe na hAstraile scaipthe trid an domhan toisc gur
shil daoine éigin gurbh acmhainn fhénta iad agus gan tuiscint acu ag an am ar an dochar ar féidir leo a
dhéanambh. Ta siad le fail i Meiricea Thuaidh, san Eoraip, san Afraic agus san Aise.

Ta dha rud a fhéadann an timpeallacht a chur ar ais ar a seanléim in Pampadum Shola: tinte agus athchur féir.
Scrios roinnt tinte foraoise cuid de na coimhthigh, ‘tubaiste” ar fhailtigh an roinn foraoiseachta roimpi. Anois
tathar chun féar duchasach a athchur ann. T4 an roinn agus eagraiochtai neambhrialtais ag tabhairt grapai pobail
isteach (go hairithe na mnd) chun cuidit leis an obair agus léargas a thabhairt ar chaomhnti na timpeallachta.

Is maith an rud ¢ seo ar chis eile: tugann sé deis do bhunadh na haite Jdmh a bheith acu i riar na pairce. Is fada
nos ag rialtas (nd rialtais) na hindia smacht a choinneail ar acmhainni nadurtha (foraoisi, mar shampla) a bhiodh
mar acmhainni ag pobail dititla. A mhalairt de scéal atd ann anseo agus é le moladh.

Mura mian leat An Liiibin a fhail, cuir teachtaireacht da réir chun rianach@optusnet.com.au.

If you do not wish to receive this newsletter, please send an email accordingly to rianach@optusnet.com.au .




